
ᑭᓲᕙ ᐆᒻᒪᖅᑯᑎᑦ ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ ᑐᒃᓯᕋᐅᑦ? 

ᐆᒻᒪᖅᑯᑎᑦ ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ ᑐᒃᓯᕋᐅᑦ ᑐᒃᓯᕋᐅᑎᐅᕗᖅ ᐆᒻᒪᖅᑯᑎᑦ ᐊᑭᖏᓐᓂᒃ 

ᐊᓯᔾᔩᖁᔨᓂᕐᒧᑦ.  
 

ᑭᒃᑯᑦ ᑭᖑᓪᓕᖅᐹᖅᓯᐅᑎᒥᒃ ᐋᖅᑭᒃᓯᖃᑦᑕᖅᐸᑦ ᐆᒻᒪᖅᑯᑎᑦ ᐊᑭᖏᓐᓂᒃ ᐊᓯᔾᔨᕆᐊᖁᔨᓂᕐᒧᑦ ᓄᓇᕗᒻᒥ? 

ᑐᒃᓯᕋᐅᑎ ᒥᓂᔅᑕᒧᑦ ᑲᒪᒋᔭᓕᖕᒧᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖓᓄᑦ ᑐᓂᔭᐅᓂᐊᖅᐳᑦ. ᒥᓂᔅᑕ 

ᑲᒪᒋᔭᒃᓴᓕᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ ᑭᖑᓪᓕᖅᐹᒥ ᐋᖅᑭᒃᓯᓂᐊᖅᐳᖅ ᐆᒻᒪᖅᑯᑎᑦ ᐊᑭᖏᑦ 

ᐊᓯᔾᔨᖅᑕᐅᖁᓗᒋᑦ. ᒥᓂᔅᑕ ᐅᖃᐅᔾᔭᐅᖃᑦᑕᕈᒪᕗᖅ ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓂᑦ ᐊᒻᒪ 

ᓄᓇᕗᑦ ᒐᕙᒪᖓᓂ ᓯᕗᓕᖅᑎᑦ ᑲᑎᒪᔨᖏᓐᓂᑦ. 
  

ᑭᒃᑰᕙᑦ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ? 

ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐃᓛᒃᑰᖅᑐᑦ ᐅᖃᐅᔾᔪᐃᔨᑦ ᑎᒥᖏᑦ ᕿᒥᕐᕈᕙᒃᖢᑎᒃ ᐊᒻᒪ 

ᐊᑐᓕᖁᔨᕙᒃᖢᑎᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑐᒃᓯᕋᐅᑎᖏᓐᓂᒃ ᐆᒻᒪᖅᑯᑎᑦ ᐊᑭᖏᓐᓂᒃ ᐊᓯᔾᔨᖁᔭᐅᔪᓂᒃ.  

 

ᖃᓄᐃᒻᒪᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖓᑦ ᐆᒻᒪᖅᑯᑎᑦ ᐊᑭᖏᓐᓂᒃ ᐊᓯᔾᔩᖁᔨᕙᑦ? 
 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖓᑕ ᐊᑭᓕᖅᓱᖃᑦᑕᖅᑕᖏᑦ ᐊᖏᔪᒥᑦ ᐊᓯᔾᔨᕐᒪᑕ ᐊᐅᓚᓂᕆᔭᖏᓐᓄᑦ 

ᐊᑭᓕᖅᓱᕆᐊᓖᑦ ᐊᑭᑦᑐᕆᐊᕐᓂᖏᓐᓄᑦ. ᐆᒻᒪᖅᑯᑎᑦ ᐊᑭᖏᑦ ᐊᓯᔾᔨᖅᑕᐅᔪᑦ ᐆᒻᒪᖅᑯᑎᓕᕆᔨᒃᑯᑦ 

ᑮᓇᐅᔭᓕᐊᕆᔭᕆᐊᓕᖏᓐᓄᑦ ᐊᑭᓕᐅᑕᐅᓂᐊᖅᐳᑦ.   
 

ᖃᖓ ᐆᒻᒪᖅᑯᑎᑦ ᐊᑭᖏᑦ ᐊᓯᔾᔨᓚᐅᖅᓯᒪᕙᑦ ᑭᖑᓪᓕᖅᐹᒥ? 
 

ᑭᖑᓪᓕᖅᐹᒥ ᐋᖅᑭᒋᐊᖅᑕᐅᓚᐅᖅᑐᖅ ᐆᒻᒪᖅᑯᑎᑦ ᐊᑭᖃᖅᑎᒋᓚᐅᖅᐳᑦ 6.6%−ᒥ ᐊᑭᑦᑐᕆᐊᖅᓯᒪᓪᓗᓂ 

ᐆᒻᒪᖅᑯᑎᓄᑦ ᐊᑭᖏᑦ ᐊᑭᒋᑎᑕᐅᓚᐅᖅᑐᑦ ᐅᑭᐅᖕᓄᑦ ᒪᕐᕉᖕᓄᑦ, 3.3%-ᒥ ᐊᑭᑦᑐᕆᐊᖅᓯᒪᔪᖅ 

ᐊᑐᖅᑕᐅᓯᒋᐊᓚᐅᖅᑐᖅ ᒪᐃ 1, 2018-ᒥ ᐊᒻᒪ 3.3%−ᒥ ᐊᑭᑦᑐᕆᐊᓚᐅᖅᑐᖅ ᐊᑐᓯᒋᐊᓚᐅᕆᓪᓗᓂ 

ᐊᐃᕆᓕ 1, 2019-ᒥ.  

 

ᖃᓄᖅ ᐆᒻᒪᖅᑯᑎᑦ ᐊᑭᖏᑦ ᐊᓯᔾᔨᖁᔭᐅᔪᑦ ᐊᑭᓕᖅᓱᐃᕙᒃᑐᓂᒃ ᐊᒃᑐᐃᓂᖃᕐᓂᐊᖅᐸ? 
 
 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 5.1% ᐊᑭᑦᑐᕆᐊᖁᔨᕗᑦ ᐊᖑᒻᒪᑎᖁᓪᓗᒋᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 2022-

2023-ᒥ ᑮᓇᐅᔭᖅᑖᕆᕙᓪᓕᐊᒋᐊᖃᖅᑕᖏᑦ. ᑐᒃᓯᕋᐅᑦ ᐊᖏᖅᑕᐅᒋᐊᖃᓲᖑᖕᒪᑦ ᓄᓇᕘᓕᒫᒧᑦ 

ᐋᖅᑭᒃᑕᐅᓯᒪᑎᓪᓗᒍ ᑭᖑᓂᖔᑦᑎᓐᓂ ᐱᓇᔫᑕᐅᖃᑦᑕᓚᐅᖅᑐᓂᒃ.  ᒥᒃᖠᒋᐊᖅᑎᓪᓗᒋᑦ ᑮᓇᐅᔭᑎᒍᑦ 

ᐊᒃᑐᐃᔾᔪᑕᐅᓲᑦ ᐆᒻᒪᖅᑯᑎᓄᑦ ᐊᑭᓕᖅᓱᐃᔨᓄᑦ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐃᒪᓐᓇᐅᖁᔨᖕᒪᑕ ᒐᕙᒪᒃᑯᓐᓂ 

ᐊᑭᓕᖅᓱᖅᑕᐅᔪᑦ ᐊᑭᒃᖠᒋᐊᖅᑕᐅᖁᓪᓗᒋᑦ ᒐᕙᒪᐅᙱᑦᑐᓄᑦ ᐊᑭᓕᖅᑐᐃᔨᓄᑦ.  

ᖃᖓᓕ ᐊᑭᓕᖅᓱᐃᕙᒃᑐᑦ ᐆᒻᒪᖅᑯᑎᓄᑦ ᐊᑭᓕᖅᓱᖅᑕᖏᑦ ᐊᓯᔾᔨᕐᓂᐊᖅᐸᑦ? 

ᐆᒻᒪᖅᑯᑎᑦ ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ ᑐᒃᓯᕋᐅᑦ ᐊᖏᖅᑕᐅᒃᐸᑦ, ᐊᑭᓕᖅᓱᐃᕙᒃᑐᑦ ᓯᕗᓪᓕᖅᐹᒥ 

ᐊᑭᑦᑐᕆᐊᕈᔾᔨᓇᔭᖅᐳᑦ ᐅᑐᐱᕆ 1, 2022-ᒥᑦ.  
 

ᐊᑭᓕᖅᓱᐃᕙᒃᑐᑦ ᐊᑭᓕᖅᓱᐃᔾᔪᑎᖏᑦ ᐊᒻᒪ ᐃᑲᔫᓯᐊᖏᑦ ᐊᔾᔨᒌᙱᓐᓂᖏᓐᓄᑦ ᓄᓇᕗᒥᐅᓄᑦ 

ᐊᑐᐃᓐᓇᐅᑎᑕᐅᔪᑦ, ᐊᑭᓕᖅᓱᐃᕙᒃᑐᑦ ᐆᒻᒪᖅᑯᑎᓯᐅᑎᖏᑦ ᐊᔾᔨᒌᙱᑦᑐᒥᑦ ᐊᒃᑐᖅᑕᐅᓂᐊᖅᐳᑦ.  

 

ᐆᒃᑑᑎᒋᓗᒍ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ ᐊᑭᒋᖁᔭᐅᔪᑦ ᐆᒻᒪᖅᑯᑎᖏᓐᓄᑦ ᐊᑭᑦᑐᕆᐊᕈᑕᐅᓂᐊᖅᐳᑦ $11-

ᐸᓗᖕᓂᖅ ᑕᖅᑭᑕᒫᑦ ᐊᖏᕐᕋᖃᖅᑐᓄᑦ ᐊᑭᓕᖅᓱᐃᕙᒃᑐᓄᑦ 700 kWh−ᒥᑦ ᓴᙱᓂᓕᖕᒥᑦ ᐊᑐᖃᑦᑕᖅᑐᓄᑦ 

ᑕᖅᑭᖅ ᐊᑕᐅᓯᖅ ᓄᓇᕗᒻᒥ ᐆᒻᒪᖅᑯᑎᓄᑦ ᐃᑲᔫᓯᐊᖅᑖᖅᑎᑕᐅᔪᓐᓇᖅᑐᓄᑦ.  

 

ᑭᓲᕙᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑮᓇᐅᔭᖅᑖᕆᔭᕆᐊᓕᖏᑦ? 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑮᓇᐅᔭᖅᑖᕆᔭᕆᐊᓕᖏᑦ ᑲᑎᖦᖢᒋᑦ ᐊᑭᖏᑦ ᐊᑭᓕᖅᓱᐃᕙᒃᑐᓂᒃ 

ᐆᒻᒪᖅᑯᑎᖃᖅᑎᑦᑎᓂᕐᒧᑦ (ᐊᐅᓚᓂᕆᔭᖏᓐᓄᑦ ᐋᖅᑭᐅᒪᐃᓐᓇᕈᑎᓄᓪᓗ, ᑮᓇᐅᔭᓕᐊᓄᑦ 

ᐊᑭᓕᖅᓱᖅᑕᐅᔾᔪᑎᓄᓪᓗ, ᖃᖓᑦᑕᐅᑎᒃᓴᓄᑦ, ᐅᖅᓱᐊᓗᖕᒧᑦ ᐊᒻᒪ ᐆᒻᒪᖅᑯᑎᓕᕆᔾᔪᑎᑦ ᒪᑭᒪᔾᔪᑎᖏᑕ 

ᓄᑖᙳᕆᐊᖅᑕᐅᓂᖏᓐᓄᑦ ᐊᒻᒪ ᓴᓇᔭᐅᒃᑲᓐᓂᖅᑐᓄᑦ).  

 

ᒫᓐᓇ ᐆᒻᒪᖅᑯᑎᑦ ᐊᑭᖓᑕ ᐋᖅᑭᒃᓯᒪᓂᖓ ᖃᓄᐃᓕᖓᕙ? 

ᒫᓐᓇ ᓄᓇᓖᑦ ᐊᔾᔨᒌᙱᑦᑐᓂᒃ ᐆᒻᒪᖅᑯᑎᖏᓐᓄᑦ ᐊᑭᓕᖅᓱᐃᖃᑦᑕᖅᐳᑦ ᑕᒪᕐᒥᒃ ᐊᑭᓕᖅᓱᐃᔨᑦ. ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᐊᑐᓕᓚᐅᖅᐳᑦ ᑖᔅᓱᒥᖓ ᐊᑭᖓᑕ ᐋᖅᑭᒃᓯᒪᓂᖓᓂ ᓄᓇᑦᓯᐊᑉ 

ᐆᒻᒪᖅᑯᑎᓕᕆᔨᒃᑯᖏᓐᓂᙵᖅᑐᒥᑦ.  

ᖃᓄᐃᒻᒪᑦ ᖁᓪᓕᖅ ᐆᒻᒪᒻᑯᑎᓕᕆᔨᒃᑯᑦ ᐊᓯᔾᔩᔪᒪᕙᑦ ᒫᓐᓇ ᐊᑭᖓᑕ ᐋᖅᑭᒃᓯᒪᓂᖓᓂᑦ ᐅᑭᐅᖅᑕᖅᑑᑉ 

ᐊᕕᒃᑐᖅᓯᒪᓂᓕᒫᖓᓂ ᐊᑭᖓᓄᑦ? 

ᑐᒃᓯᕋᐅᑦ ᐊᖏᖅᑕᐅᒋᐊᖃᖃᑦᑕᕐᒪᑦ ᐊᓯᔾᔨᕐᓂᐊᓕᕌᖓᑦ ᒫᓐᓇᓕᓴᕐᒥᒃ ᓄᓇᓕᖕᓂ−ᑐᙵᕕᓕᖕᓂᒃ ᐊᑭᖓᓄᑦ 

ᐋᖅᑭᒃᓯᒪᓂᕆᔭᖓᓄᑦ ᓄᓇᕘᓕᒫᒧᑦ ᐆᒻᒪᖅᑯᑎᓄᑦ ᐊᑭᖓ ᐊᔾᔨᒌᒃᑎᑕᐅᔾᔫᒥᔪᖅ ᐊᑭᓕᖅᓱᐃᔨᓄᑦ. ᑖᒃᑯᐊ 

ᐋᖅᑭᒃᓯᒪᓂᖓ ᒪᓕᒃᖢᒍ, ᐊᑭᓕᖅᓱᐃᔨᓕᒫᑦ ᐊᔾᔨᒌᒥᒃ ᐊᑭᓕᖅᓱᐃᑎᑕᐅᔪᑦ ᐊᑭᓖᖃᑦᑕᕋᔭᖅᐳᑦ ᐊᔾᔨᒌᒥᒃ 

ᐆᒻᒪᖅᑯᑎᓄᑦ ᐊᑭᒋᑎᑕᓄᑦ ᓇᓂᒥᐅᑕᐅᖦᖤᕋᓗᐊᖅᐸᑕ ᓄᓇᕗᒻᒥ. 
 

ᖃᓄᐃᓕᐅᕆᐊᖃᖅᐸᑦ ᐆᒻᒪᖅᑯᑎᑦ ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ ᑐᒃᓯᕋᐅᑎᒥᒃ ᑐᓂᓯᓂᐊᖅᑐᑦ? 
 

1. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑐᒃᓯᕋᐅᒻᒥᒃ ᑐᓂᓯᓂᐊᖅᐳᑦ ᒥᓂᔅᑕᒧᑦ ᑲᒪᒋᔭᒃᓴᓕᖕᒧᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓄᑦ ᐊᓯᔾᔨᖁᔭᐅᔪᑦ ᐊᖏᖅᑕᐅᖁᓪᓗᒋᑦ ᐆᒻᒪᖅᑯᑎᓄᑦ ᐊᑭᖏᑦ. 

2. ᒥᓂᔅᑕ ᐅᖃᐅᔾᔭᐅᔪᒪᓂᐊᖅᐳᖅ ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᐊᓯᔾᔨᖅᑕᐅᖁᔭᐅᔪᖅ ᐱᔾᔪᑎᒋᓪᓗᒋᑦ.  



 

ᐊᐱᖅᑯᑕᐅᒐᔪᒃᑐᑦ 

ᐆᒻᒪᖅᑯᑎᑦ ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ 

ᑐᒃᓯᕋᐅᑦ  

3. ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᑭᒃᑯᑐᐃᓐᓇᓂᒃ ᐃᓱᒪᒋᔭᐅᔪᓂᒃ ᑐᓴᖅᑎᑕᐅᔪᒪᓂᐊᖅᐳᑦ 

ᓄᓇᓕᖕᓂ ᑲᑎᒪᑎᑦᑎᓗᑎᒃ ᐊᒻᒪᓗ ᐃᕐᖐᓐᓇᖅᑕᐅᒃᑯᑦ ᑎᑎᕋᕐᕕᐅᔪᓐᓇᖅᖢᑎᒃ ᐅᕗᖓ 

URRC@gov.nu.ca.  

4. ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᑐᒃᓯᕋᐅᑎᒥᒃ ᕿᒥᕐᕈᐊᓂᖕᓂᐊᖅᐳᑦ ᐊᒻᒪ 

ᐊᑐᓕᖁᔨᔾᔪᑎᓂᒃ ᑐᓂᓯᓗᑎᒃ ᒥᓂᔅᑕᒧᑦ ᑲᒪᒋᔭᒃᓴᓕᖕᒧᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ. 

5. ᒥᓂᔅᑕ ᐅᖃᐅᔾᔭᐅᔪᒪᓂᐊᖅᐳᖅ ᓯᕗᓕᖅᑏᑦ ᑲᑎᒪᔨᖏᓐᓂᒃ ᐊᒻᒪ ᐊᔪᕆᖅᓲᔾᔨᓗᓂ ᖁᓪᓗᖅ 

ᐆᒻᒪᖅᑯᑎᓕᕆᔨᒃᑯᓐᓄᑦ.  
 

ᖃᓄᖅ ᐊᑯᓂᐅᑎᒋᔪᖅ ᐆᒻᒪᖅᑯᑎᑦ ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ ᑐᒃᓯᕋᐅᑦ ᐱᓕᕆᐊᖑᖃᑦᑕᖅᐸ? 

ᐆᒻᒪᖅᑯᑎᑦ ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ ᑐᒃᓯᕋᐅᑦ ᑕᖅᑭᓄᑦ ᐊᕐᕕᓂᓕᖕᓄᑦ ᑎᑭᖦᖢᒍ 

ᐱᐊᓂᒃᑕᐅᖃᑦᑕᖅᐳᖅ. ᒥᓂᔅᑕ ᐋᖅᑭᒃᓯᓂᐊᖅᐳᖅ ᐅᓪᓗᑦ 30 ᐃᓗᐊᓂ ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ 

ᑲᑎᒪᔨᖏᑦ ᐱᓚᐅᖅᑎᓪᓗᒋᑦ ᑭᖑᓪᓕᖅᐹᖅᓯᐅᑎᒥᒃ ᐅᓂᒃᑳᓕᐊᒥᒃ.  
 

ᑭᒃᑯᑐᐃᓐᓇᐃᑦ ᖃᓄᖅ ᐃᓚᐅᔪᓐᓇᖅᐸᑦ ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᕿᒥᕐᕈᓕᖅᐸᑕ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐆᒻᒪᖅᑯᑎᑦ ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ ᑐᒃᓯᕋᐅᑎᒥᒃ? 

ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᐃᓄᖕᓂᒃ ᑐᓴᖅᑎᑦᑎᓂᐊᖅᐳᑦ ᖃᓄᖅ ᐃᓚᐅᔪᓐᓇᕐᒪᖔᑕ 

ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ ᕿᒥᕐᕈᓕᖅᐸᑕ ᑐᓴᖅᑎᑦᑎᔾᔪᑎᒃᑯᑦ ᓄᓇᕗᒻᒥ 

ᐱᕙᓪᓕᐊᔪᓕᕆᔨᓄᑦ. ᑭᒃᑯᑐᐃᓐᓇᐃᑦᑕᐅᖅ ᐃᓱᒪᒋᔭᒥᓂᒃ ᑐᓴᖅᑎᑦᑎᔪᓐᓇᕐᒥᔪᑦ ᐅᕗᖓ URRC@gov.nu.ca 

5−ᖓᖅᐸᑦ ᐅᓐᓄᒃᓴᒃᑯᑦ ᐅᓇ ᐅᓪᓘᓕᖅᐸᑦ ᔪᓂ 17, 2022. 

 

ᓇᒧᑦ ᖃᐅᔨᒋᐊᒃᑲᓐᓂᕈᓐᓇᖅᐳᖓ ᐆᒻᒪᖅᑯᑎᑦ ᐊᑭᖏᓐᓂᒃ ᐊᑭᑦᑐᕆᐊᖁᔨᓂᕐᒧᑦ ᑐᒃᓯᕋᐅᑎᐅᑉ ᒥᒃᓵᓄᑦ? 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐃᑭᐊᖅᑭᕕᒃᑯᑦ ᓇᓂᔭᐅᔪᓐᓇᖅᐳᑦ ᐅᕗᖓᕐᓗᑎᒃ www.qec.nu.ca. ᑎᑎᕋᖅᓯᒪᔪᑦ 

ᐊᔾᔨᖏᓐᓂᒃ ᐱᔪᓐᓇᕐᒥᔪᑦ ᑐᒃᓯᕋᖅᑕᐅᓗᑎᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐊᑭᓕᖅᓱᐃᔪᓕᕆᔨᑦ ᐱᓕᕆᕝᕕᖓᓄᑦ 

ᐅᕙᓂ customercare@qec.nu.ca ᐅᕝᕙᓘᓐᓃᑦ 1-866-710-4200.  

